ՀԻՄՆԱՎՈՐՈՒՄ

Որոշման նախագծի ընդունման անհրաժեշտությունը պայմանավորված է հետևյալով.
Հայաստանի Հանրապետության Սյունիքի մարզի Մեղրի համայնքի տարածքում բացակայում է սանիտարահիգիենիկ նորմերին համապատասխան գործող սպանդանոց, ինչը խոչընդոտում է մորթի կազմակերպումը և տեղական մսի վաճառքի օրինականացումը:
Շարժական մոդուլային սպանդանոց ձեռք բերելու նպատակն է ապահովել սանիտարական և սննդամթերքի անվտանգության պահանջներին համապատասխան մորթ, մթերման գործընթացի թափանցիկություն և վերահսկելիություն,  գյուղացիների և տնտեսվարողների համար մատչելի ծառայություններ՝ համայնքում:
Հայաստանի Հանրապետության Կառավարության 2018 թվականի հուլիսի 19-ի N893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում Մեղրի համայնքը ցանկանում է ձեռք բերել շարժական մոդուլային  սպանդանոց՝ նշված հիմնախնդիրներին լուծում տալու նպատակով:
Ելնելով վերոգրյալից՝ Մեղրի համայնքի ավագանու հաստատմանն է ներկայացվում «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում ֆինանսական վարձակալությամբ շարժական մոդուլային  սպանդանոց ձեռք բերելու հայտ ներկայացնելու առաջարկությանը համաձայնություն տալու մասին» ավագանու որոշման նախագիծը:       

                                                                                                     
ՏԵՂԵԿԱՆՔ

«Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում ֆինանսական վարձակալությամբ շարժական մոդուլային  սպանդանոց ձեռք բերելու հայտ ներկայացնելու առաջարկությանը համաձայնություն տալու մասին» Մեղրի համայնքի ավագանու որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում։






ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱԳՐՈՊԱՐԵՆԱՅԻՆ ՈԼՈՐՏԻ ՍԱՐՔԱՎՈՐՈՒՄՆԵՐԻ ԼԻԶԻՆԳԻ ԱՋԱԿՑՈՒԹՅԱՆ ԾՐԱԳՐԻ ՇՐՋԱՆԱԿՆԵՐՈՒՄ ՖԻՆԱՆՍԱԿԱՆ ՎԱՐՁԱԿԱԼՈՒԹՅԱՄԲ ՇԱՐԺԱԿԱՆ ՄՈԴՈՒԼԱՅԻՆ  ՍՊԱՆԴԱՆՈՑ ՁԵՌՔ ԲԵՐԵԼՈՒ ՀԱՅՏ ՆԵՐԿԱՅԱՑՆԵԼՈՒ  ԱՌԱՋԱՐԿՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՄԵՂՐԻ ՀԱՄԱՅՆՔԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

«Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում ֆինանսական վարձակալությամբ շարժական մոդուլային  սպանդանոց ձեռք բերելու հայտ ներկայացնելու առաջարկությանը համաձայնություն տալու մասին» Մեղրի համայնքի ավագանու որոշման նախագծի ընդունման կապակցությամբ Մեղրի համայնքի բյուջեի եկամուտներում և ծախսերում փոփոխություններ չեն առաջանա:
Շարժական մոդուլային  սպանդանոց ձեռք բերելու հայտն ընդունվելուց հետո, համաձայն գնային առաջարկի, լիզինգի առաջարկի արժեքը կկազմի մոտ 19 500 000 ՀՀ դրամ (Մեղրի համայնքի 2025 թվականի բյուջեից կկատարվի լիզինգի առարկայի արժեքի 20 տոկոսի չափով կանխավճար. կանխավճարի գումարը կկազմի  մոտ 3 900 000 ՀՀ դրամ, կանխավճարի 80 տոկոսը կսուբսիդավորվի):

